
Hyrje 

 
Objekt i këtij projekti restaurimi është  Ura e Bunës mbi lumin Bunë në Shkodër. 

Ky projekt restaurimi dhe mirëmbajtje synon qe të ndalojë degradimin e mëtejshëm të kësaj 

pasurie kulturore dhe kthimin më në efiçencë të saj. Faza e parë e projektit fillon me konsultimin 

e dokumentacionit  historik dhe grafik që disponon DRTK Shkodër si edhe nga materialet e 

arkivës së Institutit Kombëtar të Trashëgimisë Kulturore. Kjo fazë është e rëndësishme për të 

ndërtuar kronologjinë historike të monumentit duke analizuar kështu edhe ndërhyrjet e ndodhura 

në vite. Konkretisht ështe konsultuar projekti i restaurimit të vitit 2015, si një bazë e mirë për 

vazhdimin e hartimit të kësaj ndërhyrje restauruese dhe konservuese.  

Rilevimi gjeometrik ndihmon në vizatimin e saktë të arkitekturës në shqyrtim, ndërsa rilevimi 

fotografik vjen në ndihmë në dokumentimin e degradimeve ku do të fokusohen këto ndërhyrje 

restauruese.  

Rilevimi arkitektonik i detajuar bashkë me evidentimin e degradimeve do i shërbejnë hartimit të 

një projekti restaurimi sa më efikas. 

Materiali është i organizuar si më poshtë: pjesa e studimit historik të sitit, përshkrimi 

arkitektonik i tij, për të vazhduar me problematikat, ndërhyrjet, specifikimet e ndërhyrjeve 

restauruese. 

 

Vizatimet teknike janë të vendosura në shkallë të ndryshme grafike

Vendodhja 

 
Ura e Bunës mbi lumin Bunë është Monument Kulture kategoria e II-të me vendim numër 236 datë 

17.05.2010 shpallur nga Drejtoria e Përgjithshme e Turzimit dhe Trashëgimisë Kulturore dhe 

ndodhet në Shkodër. 

 

                                                                  
                       

Fig 1. Harta e Shqipërise, Bashkia Shkodër                                        Fig 2. Ndarja administrative Shkodër 
                                                                                     

 

                                          

 
 

Fig 3. Imazh satelitor,  vendodhja e Urës së Bunës

Përshkrimi arkitektonik 

 

Ura e Bunës lidh qytetin eShkodrës me pjesët jug perëndimore (Komunën Ana e Malit dhe kufirin 

me Malin e Zi, doganën e Muriqanit) dhe veriperëndimore (Shirokën, Zogej dhe kufirin tjetër me 

Malin e Zi). Përsai përket kohës kur ajo ështe ndërtuar, kjo urë është ndër më të vejtrat. Një urë e 

drunjtë mbi lumin Bunë ka qenë e ndërtuar që në vitin 1474, afërsisht diku përballë ish fabrikës së 

çimentos. Në sajë të iniciativës së guvernatorit të Shkodrës Qazim Pasha në bashkëpunim me 

kryetarin e bashkisë në detyrë Bejtash agë Kazazi në vitin 1899 do të ndërtohej Ura e Bunës. 

Projektues i urës njihet inxhinieri nga turqia Ali Beu. Nga ana konstruktive ndërtimi i saj është bërë 

duke shfrytëzuar përdorimin e çimentos tek këmbët e saj të lidhura me trarë hekuri, si dhe lëndë 

drusore tek pjesa e shtrojes së saj. Kjo urë është hapur me anë të një mekanizmi manual, si për 

qëllime mbrojtje ashtu dhe për të lejuar kalimin e varkave nga lumi Buna në liqenin e Shkodrës dhe 

anasjelltas. Ura e Bunës ka qenë objekt sulmesh dy herë, në vitin 1919 dhe 1944 por për fat të mirë 

në asnjërin prej këtyre episodeve ajo nuk pësoi dëme shumë të mëdha.  Për këtë urë janë hartuar 

dhe projekte të ndryshëm rikonstruksioni, ku vlen të përmendet ai i vitit 1911 hartuar nga 

projektues asutriakë ku dokumentacioni i plotë gjendet në Arkivin Qendror Teknik të Ministrisë së 

Ndërtimit. Rikonstruksioni tjetër realizuar në vitin 1922 gjendet i dokumentuar në foto dhe gjendet 

në Fototekën Maurbi sot Muzeu Kombëtar i Fotografisë. Nga specialistët e DRTK Shkodër në vitin 

2015 është hartuar projekti i restaurimit të Urës së Bunës miratuar me numër vendimi Nr. 100 datë 

01.06.2015, projekt ky që do të zbatohet në vitin 2017 nga Fondi Shqiptar i Zhvillimit. Projekti i 

zbatuar nuk është konform me atë të hartuar, pasi projekti fillestar tek pjesa e shtrojes parashikonte 

shtrimin e dy shtresave dërrase 4 cm trashësi të kryqëzuara. Ky ndryshim i projektit me dërrase 

teke në shtroje mund të ketë ardhur edhe si rezultat i kthimit të urës për përdorim vetëm nga 

këmbësoret dhe jo nga mjetet motorrike.  

 

 

 

 

https://opinion.al/fotolajm-shkodra-e-vitit-1912/ 

Fig 4. Shkodra në vitin 1912. Burimi: Arkivi i Perandorisë Osmane 

 

Problematika dhe ndërhyrje 

 
Problematikat që shfaq sot kjo urë janë të shumta dhe shkak për këto janë bëre efektet natyrore dhe 

mungesa e mirëmbajtjes e cila në vitin 2017 ka qenë e për herë të fundit. Aktualisht ura përdoret 

vetëm nga këmbësorët dhe mjetet e lehta si motorri apo biçikletat. Dëmtimet sot konsistojnë në 

kalbjen, mungesen, çarjen apo dëmtimet e ndryshme që kanë elementet drusore të dyshemesë. Janë 

rreth 48 dërrasa me dimensione 4m x 0.2 m x 0.05 m dhe 48 dërrasa me dimensione 4m x 0.23 x 

0.05 m të cilat kanë nevojë të zevendësohen. Gjithashtu ka mungesë të 4 trarëve anësorë me 

dimensione 10cm x 11 cm x 305 cm. 

Projekti i restaurimit dhe i mirëmbajtjes do të ndërhyjë në zëvendësimin e të gjithë elementëve 

drusorë të kalbur apo të dëmtuar. 

Ndërhyrjet restauruese që propozohen: 

- Propozohet që të bëhet zëvendësimi i dërrasave që shtrojnë urën. 

Lenda drusore që do të perdorët do të jete dru pishe i stazhionur.  Dyshemeja e re do të jetë me 

trashësi 5 cm. Shtresa e dërrasës do të jetë sipas drejtimit tërthor të urës dhe do të fiksohet me treret 

metalike dopi T me anë te bulonave sipas teknikes origjinale. Shtresa e derrasave do të jenë të 

trajtara me solucion kundër lageshtirës. 

 

 

 

 

Fletët teknike 

